
Henrietta Olsen, 
vanliga nevnd Jetta, 
ættað úr Árnafirði, 
búsitandi í Klaksvík, 
andaðist á Norðoya 
Ellis- og Vistarheimi 30. 
mars, 95 ára gomul.

Sigrid Baldvinson, 
Klaksvík, andaðist á 
Klaksvíkar Sjúkrahúsi 
hósdagin 28. mars, 
82 ára gomul.

Rosa Petersen ættað 
úr Funningi, búsitandi 
í Tórshavn, andaðist 
á Heiminum við 
Vallalíð hósdagin 28. 
mars 80 ára gomul.

Sólveig Olsen, Argir, 
andaðist í heiminum 
hósmorgunin 28.mars, 
78 ára gomul.

Annika Bülow, fødd 
Krosstein Jacobsen, 
ættað úr Klaksvík, 
búsitandi í Middelfart, 
andaðist í heiminum 
mikudagin 27. mars, 
66 ára gomul.

Jákup Andrias 
Arge, Argir, andaðist 
týskvøldið 26. mars 
á Tjarnargarði 
87 ára gamal.

John Kruse, Sørvágur, 
andaðist týsdagin 
26.mars, 62 ára gamal.

Olaf Ludvig, Tórshavn, 

andaðist á Boðanes
heiminum mánadagin 
25.mars, 80 ára gamal.

Ludvík Petersen, van
liga nevndur Luddi, 
ættaður úr Sanda
vági, búsitandi í Havn, 
andaðist á Landssjúkr
ahúsinum mánadagin 
25. mars 79 ára gamal.

Hjalmar Suni Gaard­
lykke, úr Miðvági, 
andaðist í heiminum 
mánamorgunin 25. 
mars, 56 ára gamal.

Eyðun Holm, ættaður 
úr Hvalba. búsitandi 
í Havn, andaðist á 
Landssjúkrahúsinum, 
mánadagin 25. mars, 
79 ára gamal.

Andreas Sundskarð, 
ættaður úr Hvanna
sundi, búsitandi í 
Klaksvík, andaðist á 
Klaksvíkar Sjúkrahúsi, 
sunnukvøldið 24. 
mars, 94 ára gamal.

Hans Brynjálvur 
Danbjørg úr Porkeri, 
andaðist á Suðuroyar 
Sjúkrahúsið, 
sunnudagin, 24. 
Mars, 79 ára gamal.

Jóhan Hendrik Hentze, 
Skopun, andaðist á 
Landssjúkrahúsinum í 
morgun, 81 ára gamal.

Hans Jacob á 
Reynatrøð, Leirvík, 
andaðist á Klaksvíkar 
sjúkrahúsi fríggjadagin 
22. mars, 92 ára gamal.

Sofía Grønagarð fødd 
Bjartalíð vanliga 
nevnd Fía, ættað úr 
Klaksvík, búsitandi 
í Havn, andaðist á 
Eysturoyar Ellis- og 
Røktarheimið í Runavík 
leygardagin 2.februar,
78 ára gomul.

ANDLÁT

VÆLKOMIÐ LÍTLA BARN
Andrias V. Højgaard 
og Sóley Dan­
ielsen, Traðartún 4 
á Argjum, fingu 29. 
mars ein son. Longd: 
55 cm. Vekt(gr): 
3960. Bústaður: 
Traðartún 4, Argir 

Vivian og Terji Nón, 
í Fuglafirði fingu 
20. mars ein son. 
Beiggin var 54 cm og 
vigaði 3940 gram. Á 
myndini er beiggin 
avmyndaður saman 
við stórusystrini, Evu, 
sum er ein ógvuliga 
fegin stórasystir.

Arndis Jóhansdóttir 
og Jákup Ólavsson, 
Tórshavn, fingu hós
dagin 7. mars 2019 
ein beiggja. Hann 
vigaði 3870 gr og 
var 54 cm langur.

35 ÁR VIÐ FØROYSKUM SJÓNVARPI
Í dag eru 35 ár síðani Sjónvarp Føroyar sendi fyrstu sendingina 1. apríl í 1984. Eftir eina royndartíð 
upp á fimm mánaðir fór SvF at senda alment føroyskt sjónvarp. Sløk 21 ár seinni vórðu Sjónvarp 
Føroya og Kringvarp Føroya løgd saman í ein stovn, Kringvarp Føroya. Fyrsti stjóri í Sjónvarpi Føroya 
var Jógvan Asbjørn Skaale, lærari í Havn, sum hevði verið formaður í Sjónvarpsfelagnum, sum sendir 
sjónvar frá 1979 til Sjónvarp Føroya fór at senda.

Sjálvstýrisflokkurin 
boðar frá, at flokkurin 
hevur eitt nýtt valevni 
til løgtingsvalið

– Tað er Jens Heri Bolstad 
Mortensen, ið hevur játtað 
at koma á liðið hjá Sjálv­
stýrinum, og taka dystin upp 
saman við okkum, skrivar 
flokkurin í tíðindaskrivi. Og 
flokkurin heldur fram:

»Tað eru stór tøk at taka á 
sjálvstýrisleið, og í samfelag­
num annars, og eru vit fegin 
um, at Jens Heri hevur játtað 
at koma við okkum á ferðini, 
móti einum enn betri og fjøl­
broyttari samfelag, til gagn 
og gleði fyri okkum øll.

Jens Heri er 43 ára gamal, 
og býr í Hoyvík. Hann er 
giftur Jonnu, og hava tey 
trý børn, Hildu, Fríðunn og 

Jóhan.
Jens Heri er útbúgvin 

skipsførari, og byrjaði hans­
ara starvleið á sjónum, tá ið 
hann sum 15 ára gamal, fór 
við Saturn 3 hjá Grethe Pall­
anum undir Ísland við línu.

Eftir lokna útbúgving 
sigldi Jens Heri nógv ár hjá 
Mærsk, til hann í 2006 fór at 
rógva út undir Føroyum.

Eftir at kreppan í 2008 
hevði skolað um heimin, fór 
hann aftur út at sigla, og 
siglir hann nú sum yvirstýri­
maður hjá Knot.

Jens Heri er íðin flogbólts­
leikari, og er tað nokk har, 
hann er kendur av teimum 
flestu um landi. Hann er sera 
kappingarsinnaður, og sum 
suðringur vilja nokk nøkur 
siga, at tendringin er í lagi.

Jens Heri er sum 
persónur kendur fyri at rópa 
ein spaka fyri spaka, og er 
hann ikki bangin fyri at siga 
sína hugsan, og standa við 
síni sjónarmið. 

Tað, sum liggur honum 
næst at hjarta, er at vilja 

berjast fyri, at Føroyar 
kunnu staðfesta øll síni 
rættindi sum tjóð.

Sjómenn nær og fjar 
standa honum eisini nær, 
nú hann sjálvur hevur balst 
á sjónum alt sítt vaksna lív.

Jens Heri er annars 
eitt púra óskrivað blað 
reint politiskt, og er hann 
sera spentur uppá hesa 
avbjóðingina, sum liggur fyri 
framman.

Hann vil fegin, at hansara 
valstríð skal vera merkt av 
persónligum relatiónum, tað 
verði seg umvegis beinleiðis 
prát ella á teimum sosialu 
miðlunum. 

Vit ynskja Jens Hera 
hjartaliga vælkomnan á 
listan, og vóna at ung sum 
eldri taka væl ímóti honum.«

Hann vil hava betri 
stundir at vera abbi 
og hugurin til sjógvin 
dregur eisini

Áki Bertholdsen

– Eg havi hugsað um hetta 
rættiliga leingi, og eg haldi, 
at nú er stundin komin at 
gevast. Tað sigur Kári P. Høj­
gaard, løgtingsmaður fyri 
Sjálvstýri. Hann sigur, at av 
tí sama hevur hann nú gjørt 
av, at hann stillar ikki upp 
aftur fyri flokkin.

– Ætlanin var at gevast, tá 
ið eg fylti 60, men so stillaði 
eg upp aftur kortini. Men nú 
fylli eg 68 ár í summar, og eg 
haldi í roynd og veru ikki at 
eg havi meiri at bjóða flokk­
inum, og tí haldi eg, at tað er 
frægari at lata onkrar yngri 
kreftir sleppa framat, sigur 
hann. 

Avgerðin hjá honum 
hevur sostatt einki við 
nakra ósemju í flokkinum, 
tí avgerðin varð tikin langt 
áðrenn.

Hann heldur, at tað er 
mark fyri, hvussu leingi 
ein kann vera í politikki, og 
framvegis hava nakað at 
geva av, og nú heldur hann, 
at stundin er komin til at 
hann gevast. 

Umframt at vera politik­

ari, hevur Kári P. Højgaard 
eisini verið postmaður í 30 
ár, til hann legði frá sær í 
2001, so tað er ikki av ongum, 
at hann vanliga verður rópt­
ur Kári Post.

Kári P. Højgaard fekk 
fast sæti á tingi, tá Sámal 
Petur í Grund gjørist 
landsstýrisamður í 2001, tá 

Sámal Petur í Grund tók 
yvir landsstýrissessin eftir 
Helenu Dam á Neystabø

Á valium í 2002 varð Kári 
P. Højgaard valdur á ting, og 
hann hevur  verið afturvald­
ur hvørja ferð og hann hev­
ur sostatt 18 ára royndir sum 
landspolitikari. Av teimum 
var hann landsstýrismaður 

í innlendismálum frá 2011 til 
2013.

Hann er ein av teimum 
løgtingsmonnum, sum alla 
tíðina hevur verið løgtings­
maður burtur av, tí hann 
hevur ongantíð havt nakað 
starv afturat løgtingsarbeið­
num. 

Áðrenn tað varð hann 
bygdaráðslimur í Runavík í 
20 ár, frá 1989 til 2009, tá ið 
hann ikki stillaði upp aftur.

Hann sigur, at annars 
hevur heilsan aldrin ver­
ið betri enn tað sama, og 
hann gongur fleiri kilometr­
ar hvønn einasta dag. Hann 
hevur eisini bæði trygdar­
skeið, Bláu Bók og dugna­
skapsroynd í sigling, so onk­
ur túrur verður nokk eisini á 
fiskileið, tí tað dámar honum 
eisini.

– Annars hava vit seks 
børn og 19 abba og ommu­
børn og eg má viðganga, at eg 
havi ikki altíð havt so góða 
tíð til tey, sum eg vildi, sigur 
hann. Men nú ætlar hann 
at geva sær betri stundir at 
abbast, sum hann tekur til, 
og at taka eina hond í hjá 
teimum, sigur hann.

Nú er Kári P. Højgaard 
liðugur í politikki

Jens Heri nýtt andlit hjá Sjálvstýrinum

Kári P. Højgaard hevur verið løgtingsmaður síðani februar 
í 2001, tá hann kom inn sum varamaður fyri Sámal Petur í 
Grund. Hann varð valdur á ting í 2002 og er valdur á øllum 
fýra løgtingsvalinum, sum hava veirð síðani 2002


